EDITORIAL

MELLORAR A FORMACION INICIAL DOS E DAS DOCENTES

iversos informes oficiais ministeriais e da Conferencia de Decanos/as das Facultades

de Ciencias da Educacion, varios estudos de investigacién e numerosas constata-
ciéns pofien de manifesto as deficiencias curriculares e organizativas das actuais Titula-
ciéns universitarias de Educacion Infantil, de Educacion Primaria e do actual Mdaster en
Educacion Secundaria. Son precisas medidas correctoras. O Ministerio de Educacion asu-
me esta necesidade no documento cofiecido como o impreciso das «24 medidas».

As Facultades de Ciencias de Educacion, pola sta parte e maioritariamente, reclaman
certo control de acceso a estas titulaciéns (unha proba de aptitude persoal), dada a des-
compensacion entre o nimero de matriculados, as posibilidades docentes de formacion
e as de ingreso no exercicio docente, mais tamén para favorecer a presenza de alumnado
con mais alta motivacién, xa que non sucede na medida desexabel, o que vén de ser des-
cartado oficialmente. Recomendan, ademais, o enriquecemento do Practicum e un inicio
do exercicio docente efectivamente titorizado.

Doutra parte, a LOMLOE trae consigo medidas e indicaciéns que apelan & necesidade
de revisar a formacién inicial dos recursos humanos e técnicos ao servizo da educacion in-
fantil, basica e media en todo o Estado espanol. E, sen dibida, estamos ante cambios so-
ciais que afectan gravemente & socializacion das novas xeraciéns e a vivencia dos dereitos
humanos, mostrando complexidades que non percibiamos hai s6 un quinquenio. Todo
isto afecta & concrecién dos cofiecementos, habilidades, actitudes e valores que deberan
configurar no presente unha educacién e un desenvolvemento cultural integral.

Neste cadro, non debemos descofiecer tampouco a actual complexidade das tarefas
formativas. Moitas delas desbordan os relevantes e sempre necesarios planos didacticos
de materias e areas de aprendizaxe, para resituar os e as formadoras ante realidades de
vida do alumnado, con frecuencia marcadas por dificultades de diverso tipo... sendo os
centros unidades de vida, de convivencia comunitaria, de acollida emocional, ou mesmo
en ocasions (case) comunidades terapéuticas. O que reclama a participacién reflexiva e
experta do profesorado —e mesmo a incorporacién doutras profesions sociais— nun es-
pazo colectivo —non sempre interpretado en clave comunitaria—, organizativo e de inte-
rrelacidn de saberes, de condutas e de valores.

A este respecto, a formacién curricular que se da é habitualmente precipitada: materias
que quedan clausuradas logo de periodos fécticos docentes de sé tres meses e medio,
con relativa indistincion da diferenza dunhas a outras; materias fundamentantes que sé se
abordan nos dous primeiros cursos cando o alumnado chega con frecuencia as Faculta-
des case saindo da adolescencia.

Procesos formativos excesivamente sostidos sobre breves e continuos traballos de clase
de resolucion rapida, con ausencia de lecturas e de tempos de maduracion reflexiva, indi-
cados por un profesorado que a miido non recibiu a formacién precisa para este exercicio
formador, ou que se ve collido entre numerosas trapelas burocréticas que falan, con falsi-
dade, dunha ‘calidade controlada e acreditada’, ou que non dispén de tempos suficien-
tes para o seguimento formativo do alumnado. Neste sentido, os chamados Sexenios de
Investigacion (acaban de aparecer os de ‘transferencia’), como Unico mecanismo publico
avaliador, de control experto e de acicate meritocrético, estan mal concibidos na sta apli-
cacién ao profesorado de Ciencias da Educacion.

Os sexenios de investigacion —que ademais inspiran en Galicia os modos e procesos
de acreditacion do profesorado que accede & docencia universitaria—, ‘conducen’ a todo
o profesorado a realizar tarefas de investigacion case sempre afastadas das stas respon-
sabilidades formadoras inmediatas, caso de querer atender lexitimamente & promocién
académica. Isto soe ocasionar unha escisiéon grave, co resultado de que nestes casos con
frecuencia non se vive coa necesaria intensidade reflexiva a formacién do alumnado, ao
regatear atencion que se dedica a tarefas de investigacion, que son ‘remuneradas’, sobre
todo no caso de publicar papers nas chamadas “revistas de impacto”, unha abusiva mer-
cadotecnia internacional, que, ademais, introduce condutas perversas ao liberar horas de
docencia a aqueles con mellor “eficiencia’ no eido da investigacion.

E hora, logo, de revisar todos estes aspectos para reformar a formacién inicial e os prin-
cipios e as condutas nos centros universitarios de formacion. =



